
QUIZLET PLATFORMASI
[Platforma asoschisi] AQSh, Kaliforniya Andrew Sutherland

Quizlet platformasi 2005-yilda yaratilgan bo‘lib, u raqamli kartalardan foydalangan holda 
keng ko‘lamli fanlarni o‘rganish va oson eslab qolishda yordam 
beradigan onlayn ta’lim platformasi hisoblanadi. Platformaning asosiy 
funksiyasi turli mavzularni eslab qolish va tushunishda yordam berish 
uchun raqamli flash kartalarni yaratish, shu bilan birga har qanday 
foydalanuvchi o‘zining o‘quv modullarini qo‘shishi yoki umumiy 
ma’lumotlar bazasida mavjud boshqa foydalanuvchilar tomonidan 
yaratilgan modullardan o‘ziga moslarini tanlab olib o‘rganishdan 
iborat.

▌▌ quizlet.com platformasining afzalliklari:

yy Foydalanuvchi qurilma turlari.

Platformadan foydalanish uchun har qanday raqamli qurilmalardan kirish imkoniyati mavjud, 
masalan kompyuter, smartfon va planshetlar.

yy Interfaol usullar.

Ta’lim resurslaridan turli usullarda foydalanish mumkin, bular, 5 xil o‘rganish rejimi (yodlash, 
raqamli kartalar, yozish, imlo, test) va so‘zlarni yodlash uchun 3 ta interaktiv o‘yin rejimidan 
(mosini topish, gravitatsiya, jonli viktorina) foydalanishlari mumkin.

[Interfaol ta'lim resurslarini yaratish uchun foydalanish mumkin bo'lgan vositalar]

▌▌ Shunigdek, Quizlet taʼlim oluvchilarga turli oʻquv uslublarini taqdim etadi, jumladan:

Flash kartalar: Taʼrif va atamalarni oʻrganish uchun raqamli kartochkalar;

Quizlet taʼlim: Maʼlumotlarni takrorlash va mustahkamlash uchun adaptiv (moslashuvchan) 



oʻquv jarayoni;

Taʼlim oʻyinlari: Tezlikni oshiruvchi va maʼlumotni yodlashga yordam beruvchi oʻyinlar;

Testlar: Bilimlarni sinovdan oʻtkazish uchun tayyorlangan avtomatik testlar va turli 
topshiriqlarni taqdim etadi.

[Flash kartalar yordamida o‘yinga asoslangan testlar]

║║ Ma'lumot

yy O‘rganish rejimida o‘quvchilar barcha kartalarni ko‘ra olishadi va ta’lim olish jarayonida 

atama va ta’riflarni eslab qolishi uchun kartalar teskari aylantiriladi.

�� Yodlash rejimini oladigan bo‘lsak.

Yodlash rejimida platforma foydalanuvchining modul resurslarini o‘zlashtirish natijalari 
asosida, individual o‘quv rejasini ishlab chiqish imkonini beradi. Ko‘proq savollarga to‘g‘ri 
javob bergan holda, oson savollardan murakkab - yozma savollarga o‘tib boriladi. Sun'iy 
intellektning mashinali o‘qitish tamoyillariga asoslangan holda, yodlash rejimining barcha 
elementlari natijalarga tezroq erishishga yordam beradi!

Mazkur bosqichni yakunlash uchun esa o‘quvchi har bir savolga ikki martadan to‘g‘ri javob 
berishi kerak. Agar o‘quvchi xatoga yo‘l qo‘ysa, noto‘g‘ri tanlangan atamalar qayta-qayta 
takrorlash uchun taklif qilinadi. Har bir bosqich natijalari alohida turlarga bo‘linib, ular, barcha 
atamalarni o‘zlashtirish darajasiga ko‘ra “tanish” (o‘quvchi bir marta to‘g‘ri javob berganligini 
bildiradi) hamda “o‘zlashtirgan” (ikki marta xatosiz javob belgilagan) turlariga bo‘linadi.

yy Ta’lim va nazorat.

Har bir modul boʻyicha oʻquvchilarning qaysi oʻquv mashgʻulotlarini boshlagani yoki 
tugatganligi, qoʻshimcha yordamga muhtoj boʻlganlar haqida batafsil maʼlumotga ega boʻlish 
mumkin. Shuningdek oʻqituvchilar nazorat ishlari va testlarni yaratish orqali oʻquvchilarni 
baholab borishi va bilim olish darajasini kuzatishi mumkin. Bundan tashqari oʻqituvchilarga 



interfaol raqamli taʼlim resurslarini yaratishi uchun qulaylik yaratish maqsadida ovozli 
fayllar, tasvirlar va diagrammalar, matnlar hamda belgilanadigan sozlamalardan foydalanish 
imkoniyatlari qoʻshilgan.

Quizlet sunʼiy intellekt algoritmlari shaxsga yoʻnaltirilgan taʼlim uchun imkoniyatlar yaratib 
beradi, bu esa diqqatni foydalanuvchilarning kamchiligi aniqlangan sohalarga qaratishni va 
bartaraf etishga yordam berishni taʼminlaydi.

[Ta'lim oluvchilarning guruhi bo‘yicha olingan natijalar hisoboti]

Ushbu platforma orqali oʻqituvchi darsliklarini xuddi xorij tillarini oʻrganish formatiga oʻxshatib 
raqamli kartalardan foydalangan holda “savol-javob” yoki “atama-taʼrif” formatida yaratish 
imkoniyatiga ega boʻladi, buning uchun vazifalarni kiritishning oʻzi kifoya qiladi va tizimning 
oʻzi raqamli kartalar, test, oʻzini-oʻzi tekshirish topshiriqlarini yaratib beradi. Oʻqituvchi yaratgan 
taʼlim resurslariga havola orqali kirishga ruxsat beradi.

Quizlet platformasidan foydalanish boʻyicha video 
qoʻllanma:

@Raqamlisavodxonlik youtube kanali


